[bookmark: _GoBack]მოკლე ინფორმაცია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტოს ჯანმრთელობის დაცვის სახელმწიფო პროგრამებზე 

საქართველოს მოსახლეობისთვის სამედიცინო სერვისებზე წვდომა უზრუნველყოფილია ჯანმრთელობის დაცვის სახელმწიფო პროგრამების მეშვეობით. ,,საქართველოს 2019 წლის ბიუჯეტის შესახებ“ კანონით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის გამოყოფილი ასიგნებებიდან ჯანმრთელობის დაცვის  სახელმწიფო პროგრამების მიმართულებით გათვალისწინებულია 1 044 565 000 ლარი. აქედან, ,,საყოველთაო ჯანმრთელობის სახელმწიფო პროგრამის ბიუჯეტი შეადგენს 754 000 000 ლარს, რომელიც ფარავს საბაზისო სერვისებს, მათ შორის:
· გეგმურ და გადაუდებელ ამბულატორიულ მომსახურებას;
· გეგმურ და გადაუდებელ სტაციონარულ მომსახურებას;
· ონკოლოგიურ პაციენტთა მკურნალობასა და დიაგნოსტიკას, კერძოდ, ჰორმონოთერაპიას, ქიმიოთერაპიასა და სხივური თერაპიას;
· მშობიარობას და საკეისრო კვეთას;
· ასევე, მაღალი რისკის ორსულთა, მშობიარეთა და მელოგინეთა სტაციონარული სამედიცინო მომსახურებას;
· ინფექციური დაავადებების მართვას.
საყოველთაო ჯანდაცვის გარდა, მოქმედებს სხვადასხვა მიზნობრივი პროგრამები, რომელთა ჯამური ბიუჯეტი შეადგენს 289 765 000 ლარს. მიზნობრივი პროგრამები ფარავს სამედიცინო სერვისებს სხვადასხვა მოცულობით, ისეთი მნიშვნელოვანი მიმართულებებით, როგორიცაა იმუნიზაცია, ტუბერკულოზი, აივ-ინფექცია/შიდსი, ნარკომანია, დედათა და ბავშვთა ჯანმრთელობა, C ჰეპატიტი, ფსიქიკური ჯანმრთელობა, დიაბეტი, ონკოჰემატოლოგია, დიალიზი და თირკმლის ტრანსპლანტაცია, ინკურაბელურ პაციენტთა პალიატიური მზრუნველობა, იშვიათი დაავადებების მქონე პაციენტთა მკურნალობა, სასწრაფო გადაუდებელი დახმარება, სოფლის ექიმი, ქრონიკული დაავადებების სამკურნალო მედიკამენტებით უზრუნველყოფა და სხვა.
ასევე, იმ მომსახურების ხარჯების ანაზღაურება, რომლებიც არ იფარება სხვა სახელმწიფო პროგრამების ფარგლებში გათვალისწინებულია რეფერალური მომსახურების სახელმწიფო პროგრამის ინდივიდუალური დახმარების კომპონენტით, რომლის ბიუჯეტი 2019 წელს განსაზღვრულია 20 000 000 ლარით.
გარდა ზემოაღნიშნულისა, ჯანდაცვაზე სახელმწიფო დანახარჯები მოიცავს ადგილობრივი მუნიციპალიტეტების ბიუჯეტის მაჩვენებლებსაც, რომელიც შეადგენს 50 000 000 ლარს და ფარავს სხვადასხვა მიზნობრივ ან ინდივიდუალურ შემთხვევებს. 

ასევე, საქართველოს შინაგან საქმეთა და თავდაცვის სამინისტროები, ასევე, მათი სტრუქტურულ დანაყოფები უზრუნველყოფენ მათ ორგანიზაციებში დასაქმებული  პირებისა და მათი ოჯახის წევრების კორპორატიულ დაზღვევას საბიუჯეტო სახსრებით.
გთხოვთ, იხილოთ დანართში დეტალური ინფორმაცია ბოლო წლებში ჯანდაცვის ბიუჯეტის ზრდის დინამიკის, სერვისების უტილიზაციის მატების, მოსარგებლეთა კმაყოფილების ინდექსის და ასევე სხვა დამატებითი ინფორმაცია.
